
1989 abenduak 3, 
igandea iritzia/19 

zelatan 
Inposaketak 

Estoniak, Armeniak, Moldabiak, Li-
tuaniak, Moskuren aginpetik askatu na-
hirik, Autodeterminazio-Eskubidea al-
darrikatzen dute. Kossovok eta Eslobe-
niak, Belgradotik jaregin nahirik, 
autodeterminazio-Eskubidea aldarrika-
tzen dute. Eta, bazter guztietan, Ma-
drile eta Parise barne, txalo jotzen diete 
ozenki: «Bejondeizuela! Herrien Auto-
determinazio-Eskubidea, sakratua da». 

Euskaldunok eskubide horixe se-
riotan eskatu eta bideratu nahi izanez 
gero, kasu!: Hori jendilajea gurea! «In-
solidarios», «viscerales», «románticos», 
«gentuza»... 

Hots, Autodeterminazio-Eskubideari 
buruz, bi gertaera nagusi besterik ez 
dugu denok. 

Gaurko lege-markoari honegatik edo 
hargatik eutsi, eta autodeterminatzeko 
eskubideari uko egiten diotenak ge-
hiengoa baldin badira, ez daukate 
berek zertan kezkaturik: aurki agertuko 
da gure herriaren nahi hori. Honetara 
balitz, guk genituzkeen hartuko alferri-
kako arriskuak; eta ez berek. Quebec-
tarrek 1980ko Maiatzaren 20an, galdu 
egin zuten erreferenduma; eta Ca-
nada-ren barruan gelditu ziren azke-
nean, abertzaleen esperantzak sun-
tsituz. 

Autodeterminazioaren aldekook ge-
hiengoa baldin bagara, berriz, zeren 
izenean ukatuko digu gutxiengoak 
euskal herriari dagokion eskubide sak-
ratu horren errespetua? Zeren zerbi-
tzutan behartuko gaituzte lege-marko 
honi eustera? Nork inposatu nahi du 
ezer hemen: arriskua hartzeko prest 
gaudenok, ala 'statu quo'ari nola edo 
hala eutsi nahi diotenak? 

Egiak bere bidea behar. 
Eta egiarako urratsok egiten hastea 

eskatzen dugu abertzaleok. Hastea ba-
karrik. Amaitzen ez den trajeria honen 
azkena agerrian soma dadin. 

